
TEMUR VA TEMURIYLAR DAVLATIDA AMALIY SAN‘AT RIVOJI

Ba pecTaBpalys HyHaAIUIIK 2 Kypc Tanadacu

Annotatsiya: O’rta Osiyo zaminida temuriylar davri ilm-fan, adabiyot, san’at sohlarida kamolot
bosqichiga ko’tarildi. Temuriylar davlatining qudrati aynigsa me’morchilikda namoyon bo’ldi.
Ogsaroy peshtoqida bitilgan «Qudratimizni ko’rmoq istasang- binolarimizga boq!» degan yozuv
Temur davlatining siyosiy vazifasini ham anglatar edi. Temur davrida Movarounnahr shaharlari
qurilishida istehkomlar, shoh ko’chalar, me’moriy majmualar keng ko’lam kasb etadi. Ilk o’rta
asrlardagi shaharning asosiy qismi bo’lgan «Shahriston»dan ko’lam va mazmuni bilan farq
qiluvchi «hisor» qurilishini Samargand va Shahrisabzda kuzatish mumkin. Temur davrida Kesh
shahar qurilishi yakunlandi. «Hisor»ning janubi-g’arbida hukumat saroyi Ogsaroy va atrofida
rabotlar, bog’-rog’lar qurildi.

Kalit so‘zlar: Xattotlik san’ati, kufiy, miniatyura, epigrafik bitiklar, naqqoshlik, bronza qo’yish
san’ati, yog’och va tosh o’ymakorligi.

Temuriylar davrigacha va undan keyin ham Movarounnahr va Xuroson me’morchiligida bezak
va naqsh bu qadar yuksalmagan. Temur va Ulug’bek davri me’morchiligida bezakda ko’p ranglilik
va nagshlar xilma-xilligi kuzatiladi. Epigrafik bitiklarni binoning maxsus joylariga, xattotlik
san’atini mukammal egallagan ustalar olti xil yozuvda ishlagan.

Koshin qatamlarida tasvir mavzui kam uchraydi. Ogsaroy peshtoqlarida Sher bilan Quyoshning
juft tasviri uchraydiki, bu ramziy ma’noga ega. Temur va Ulug’bek davrida bino ichining bezagi
ham xilma-xil bo’lgan. Devor va shift, hatto gumbaz ham naqsh bilan ziynatilgan. Temur davrida
qurilgan binolarda ko’k va zarhal ranglar ustun bo’lib, dabdabali naqshlar ishlangan, Ulug’bek
davrida Xitoy chinnisiga o’xshash oq fondagi ko’k nagshlar ko’p uchraydi.

Bu davrda diniy inshootlar, hukmdor saroylari, aslzodalarning qarorgohlari ko’plab qurildi.
Temur Hindiston yurishidan so’ng (1399 y). Samarqandda jome masjidi qurdiradi. Uning
ro’parasida Bibixonim madrasasi va magbara bunyod ettirdi. Ulug’bek Buxoro Jome masjidini
kengaytirib, qayta qurish ishlarini boshlagan, biroq u XVI asrda qurib bitkazdi.

Temur davrida Saroy Mulk xonim Go’ri Amir majmuasida madrasalar qurilgan. Ulug’bek
Samarqgand, Buxoro va G’ijduvonda madrasalar bunyod etirdi. XV asrda madrasa me’morchiligi
o’zining uzil-kesil qiyofasiga ega bo’ldi. Madrasa qurilishi yagona tizim bo’yicha rejalashtirilsa
ham, asosiy shakllari, ularning o’zaro nisbatlari va bezaklariga ko’ra har biri 0’z qiyofasiga ega edi.
Temuriylarning ikki san’at durdonasi-Samarqanddagi Ulug’bek va Hirotdagi Gavharshodbegim
madrasalari yagona tizim rejasi bo’yicha qurilganiga qaramay, bir-biridan farq qiladi.

Amir Temur va Ulug’bek davrida tasviriy san’at turli yo’nalish bo’yicha yuksaldi. Islomda
jonli narsalar tasviriga sig’inmaslik tasviriy san’atda nagshning ravnaqiga sabab bo’ldi. O’rta
Osiyoda arablar bosqini tufayli to’xtab qolgan devoriy suratlar va umuman tasviriy san’at Temur
davrida yangi shakl va mazmunda tiklandi. Xattotlik - qo’lyozma adabiyotning ajralmas bir qismi
hisoblangan. Miniatyura- tasviriy san’atga ham avvalo naqgsh sifatida qaralgan. Temuriylar davrida
tiklangan devoriy suratlar esa XVI asrda yana to’xtab qoldi. Samarqanddagi Temuriylarning
saroy-qarorgohlarida gabul marosimlari, jang voqealari, ov manzaralari, xalq bayramlari tasviri
tushirilgan devoriy suratlar bo’lgan. Temur, o’g’illari, nabiralari, ayollari va kanizaklari tasviri

bu devoriy suratlarda aks ettirilgan Ulug’bek devorida ham devoriy suratlar mavzu jihatdan rang-
barang bo’lib, uslubiy jihatdan miniatyura janriga yaqin bo’lgan. Bu davrda qayta ko’chirilgan
Abdurahmon as-So’fiyning (X asr) falaqqiyotga oid asariga ishlangan bir suratda Andromeda
yulduzlar turkumi Chochlik ayol giyofasida tasvirlanadi. Samarqand rasadxonasida esa to’qqiz
falak ko’rinishi, yetti gardish, yetti yulduz-yoritqich daraja, vaqt bo’limlari, Yer yuzining yetti
iglimi tasvirlangan.

Temur darvrida qurilgan Shirinbeka opa, Bibixonim, Tuman opa obidalarida naqqoshlik va
xattotlik bilan birga tasviriy lavhalar ham mavjuddir. Shirinbeka opa magbarasida tasvir ko’p
ranglarda, qolgan ichki bino devorlarida oq va moviy rangdagi tabiat manzaralari tasvirlanadi.

Xattotlik san’ati taraqqiyotiga XV asrda an’anaviy nasxi, kufiy, devoriy xatlari bilan birga
peshtoglarni bezovchi suls va tezkor-nasta’liq noyob qo’lyozma asarlar ko’chiriladigan maxsus
ustaxonalar kitobotchilikning ravnaqiga ijobiy ta’sir ko’rsatdi.

Amir Temur davrida Samarqandda miniatyura rassomchilik maktabi tashkil topdi. hozir Turkiya
va Berlin kutubxonalarida saqlanayotgan ko’chirma - homaki miniatyura nusxalari XIV-XV
asrlarga oid bo’lib, ularda alohida shaxslar, daraxtlar, gullar, kichik kompozitsiyalar, nagshlarda
chiziglar uyg’unligi, harakatlar aniqligi, qiyofalarning 0’z o’rnida joylashtirilishi bilan ajralib
turadi.

Tarixiy shaxslarning qiyofalari ham miniatyuralarda aks etgan. Amir Temur qiyofasi tiriklik
vaqtida aks etgan miniatyuralar hali topilmagan. Asl holatiga yaqin suratlar «Zafarnoma»ning
dastlabki ko’chirilgan nusxalarida uchraydi. Uning bir muncha yorqinroq qiyofasi Hirotda (1467 y.)
ko’chirilgan «Zafarnoma»da keltiriladi. Dastlab Mirak Naqqosh boshlagan va Behzod yakunlagan
ushbu miniatyurada boy kompozitsiya va serjilo bo’yoqlarning uyg’unligi ajralib turadi.

Temuriylar davrida madaniyatning yuksalishi badiiy hunarmandchilikning turli shakllarida
namoyon bo’ldi. Badily hunarmandchilik asosan me’morchilik bilan bog’liq bo’lmay,
koshinkorlik kulolchiligi, yog’och va tosh o’ymakorligi bilan ham bog’liq edi. Qabr toshlariga
gisman o’simliksimon, asosan geometrik nazmlarda xattotlik namunalari bilan so’zlar bitilgan.
Bu yozuvlar chuqur, qusha o’yiqlarida bitilgan. Qabrtoshlar sag’ana yoki suna shaklida bo’lib,
bo’z rangli marmardan, ayrim hollarda o’ta noyob toshlardan tantana idishlar ishlangan. Yog’och
o’ymakorligida Go’ri Amirda, Shohi Zinda, Yassaviy magbaralari, eshiklari, shuningdek Xv asrga
oid uy ustunlari nagshlar bilan ishlangan. Temur va Ulug’bek davrlarida metall o’ymakorligi
taraqqiy etadi. Buyum va idishlar oltinsimon bronza, latun, qizil misdan ishlangan. Naqgshlar 0’yib,
bo’rtma usulda, gimmatbaho toshlar qadalib tayyorlangan. Yassaviy magbarasi ulkan-shamdonlar,
aynigsa ikki tonnalik qozon bronza qo’yish san’atining eng yuksak namunasidir.

